REZIME RADA

U ovom radu smo se opredijelili da ispitamo zastupljenost pojedinih oblika poremećaja u ponašanju u populaciji maloljetnih delinkvenata i da utvrdimo određene porodične karakteristike maloljetnih delinkvenata koje se prije svega odnose na strukturu, socioekonomski status, odnose u porodici i prisustvo sociopatoloških oblika ponašanja u tim porodicama i njihov uticaj na pojavu maloljetničke delinkvencije.

Istaživanje je provedeno na uzorku je od 285 sudsko procesuiranih maloljetnih delinkvenata kojima je  u razdoblju od 01.01.2005. godine do 31.12.2009 izrečena neka krivična sankcija. Uz pomoć posebno konstriuranog upitnika prikupljeni su podaci (sekundarni) iz dokumentacije općinskog suda u Tuzli. U obradi podataka je, uz izračunavanje relativnih i apsolutnih frekvencija po kategorijama određenih varijabli, primjenjena i regresijska i diskriminativna analiza kao multivarijantne metode za utvrđivanje razlika i povezanosti između kriterijske i prediktorskih varijabli.

Na temelju podataka dobivenih ovim istraživanjem moguće je konstatovati da su poremećaji u ponašanju u delinkventnoj populaciji daleko više zastupljeni nego je to slučaj kog maloljetnika iz redovne populacije i  da su porodične prilike maloljetnih delinkvenata specifične iz razloga jer obiluju karakteristikama koje na direktan ili indirektan način pogoduju delinkvenciji maloljetnika. Ovakvi rezultati mogu, uz ostalo, poslužiti i kao pogodna osnova za projekciju cjelovitog sistema stručnih i širih društvenih mjera na području sprečavanja i suzbijanja delinkventnog ponašanja maloljetnika, posebno uvjetovanih specifičnim porodičnim prilikama, kao i dominantnih oblika poremećaja u ponašanju maloljetnih delinkventa.

